ՏԵՂԵԿԱՆՔ

<<Հողերի նպատակային նշանակությունը փոխելու մասին>> ՀՀ կառավարության որոշման նախագծի հիմնավորումը

	1.
	Անհրաժեշտությունը

	
	<<Հողերի նպատակային նշանակությունը փոխելու մասին>> Հայաստանի Հանրապետության կառավարության որոշման անհրաժեշտությունը պայմանավորված է ՀՀ Սյունիքի մարզի Անգեղակոթ գյուղական համայնքի վարչական տարածքում գտնվող, պետական սեփականություն հանդիսացող անտառային հողերից 0.1 հեկտար  ոչ անտառածածկ հողամասի նպատակային նշանակության փոփոխությամբ և այդ տարածքի վրա փոքր հիդրոէլեկտրակայանի և օժանդակ կառույցների շինարարության անհրաժեշտությամբ:

	2.
	Ընթացիկ վիճակը և խնդիրները

	
	 ՀՀ Սյունիքի մարզի Անգեղակոթ գյուղական համայնքը հաստատված  /բնակավայրի/ գլխավոր հատակագիծ կամ գոտևորման և օգտագործման  սխեմա չունի:

Անգեղակոթ գյուղական  համայնքի տարածքում գտնվող, պետական սեփականություն հանդիսացող 0.1 հա հողամասը գտնվում է <<Որոտան>> գետի ձախ ափին` 1768 մետր նիշի վրա: Տարածքում նպատակահարմար է իրականացնել փոքր հիդրոէլեկտրակայանի շինարարություն: ՓՀԷԿ-ի գլխամասային հանգույցը տեղադրվելու է Անգեղակոթ գյուղական համայնքին սահմանակից Սպանդարյան գյուղական համայնքի տարածքում:
<<Հողերի նպատակային նշանակությունը փոխելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում հողային օրենսգրքի պահանջներին համապատասխան և ՀՀ կառավարության 2001 թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>> N 30 որոշման 1-ին կետի <<բ>> ենթակետով սահմանված կարգով:
Առկա են համայնքի ավագանու որոշումը`/հողի նպատակային նշանակության փոփոխությանը հավանություն տալու մասին/, մարզպետի դրական եզրակացությունը, համայնքի ղեկավարի կարծիքը /ամփոփ բացատրագիր/, 1:5000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	Անհրաժեշտ է փոքր հիդրոէլեկտրակայանների ստեղծման միջոցով խթանել էլեկտրաէներգիայի արտադրությունը, որն էլ կնպաստի նոր աշխատատեղերի ստեղծմանը և վերականգնվող էներգետիկայի ոլորտի զարգացմանը.   

	4.
	Կարգավորման նպատակը և բնույթը

	
	Ջրային ռեսուրսների արդյունավետ օգտագործում, նոր աշխատատեղերի ստեղծում, էլեկտրաէներգիայի արտադրության ծավալների ավելացում:


	5.
	Նախագծի մշակման գործընթացում  ներգրավված ինստիտուտները և անձիք



	
	ՀՀ Սյունիքի մարզպետ


	6.
	 Ակնկալվող արդյունք



	
	ՓՀԷԿ-ի գործարկման արդյունքում տարեկան կարտադրվի 1.82մլն.ԿՎՏ ժամ էլեկտրաէներգիա, համայնքում  կստեղծվի 4 նոր աշխատատեղ, կկատարվի 325 մլն.դրամի ներդրում:


